
kutengisa izilimo, iyodwa eyokutengis ingubo zesilika nekoton nezinye izinto. Lomfanekiso ubonisa enye yezo ndawo. Inani labantu bakona liku 56,000.
INTLANGANISO EBISE TSITSA.
Ipepa lase Kapa ekutiwa yi Cape Argus liti. Ngomhla wa 27 ka August kube kuko intlanganiso kumlambo ekutiwa lu Luzi. Umsebenzi wayo ibi kukwamkela U-Mr. J. M. Orpen Imantyi ya Besutu, na Mamfengu, nezinye izizwe zabantsundu ezinganeno kwase Natal. Abantsundu abebeko bebengapezu kwamakulu amane. U-Mr. Orpen usuke wawutyila umsebenzi wake wati utunywe yi Government ukuza kuqinisa umteto akangele ukuba kulilalelwane ngoxolo. Kekaloku indawo enjalo ibe icelwe ngabantsundu ngokwabo. Abantsundu ke baya kuvunyelwa ukuba babe nawo onke amalungelo abantu abapantsi kolaulo Iwa Mangesi. Uyatemba ukuba aya kuncedisa nawo kangangoko anako ukuxasa ulaulo lwe Nkosazana. Ufuna ukumisa inkosana nokuzicandela imihlaba eziya kulaula kuyo. Kuko nezinye inkosana ezicela ukupatwa nga Mangesi, kekaloku iseza kukangelwa londawo yazo. Kuya kufuneka ukuba indoda irafe ngeshumi leshelem ngomnyaka, njengoko kunjalo ekoloni. Kumhlaba opakati kwe Paardenberg ne Tunja I-Government mhlaimbi iyakumisa inkosana ya Mamfengu evela ngase Dikeni. Akuko uya kuvunyelwa ukuba erne kulomhlaba engamazisanga Umongameli. Uqube wati, I-Government ayikunxamele ukuwatshabalalisa amasiko abantu abantsundu, asukuba ergo nankohlakalo. Ukuba abazali ba- yababandezela abantwana babo ngokunxamela ukuba batshate amadoda abangawatandiyo iya kwala apo. Inkomo ezivela E-Natal aziyi kuvunyelwa ukuba ziwelele nganeno ngoku kuseko esisifo kutiwa ngamanzi abomvu. Ute akugqiba ukuteta U-Mr. Orpen kwesuka U-Lehana, enye yenkosana, wabulela ukuba Amangesi eze kubakusela. Kutete kanjalo no Zibi, no De Plooy umkangeli welilizwe libe like lingamiwe ugama omde. Inkosi engu Lubinga isuke yati kwaba nentliziyo yokusebenza akuyi kubanzima ukurola irafu yeshumi lesheleni ngonyaka, yena uyakuvuyela ukuba ezile U-Mr. Orpen pakati kwabo. Inkosana ya Mapolisa itete ngemfaneleko yokuba bonke bazamele ukuyixasa Imantyi, ukuze kuti ukubako kwayo kuvelise amatamsanqa kubo bonke. Ugqibele ngelokuti ngekudunywa katatu kudunyelwe Imantyi entsha; kwenziwa ke oko ngovuyo. Kute ngemini elandelayo zaliqela inkosana ezitabata isifungo sokuba zingabantu ba Mangesi. Kwakugqitywa oko kutete U-Rev. Mr. Meyer no Rev. Mr. Murray, babonisa amalungelo okupatwa nga Mangesi; bancoma nokulunga kwale Mantyi ize kubapata namhla.
UMZEKELO OMHLE.
E-Monti kuko umfo otile obeeela ukuba amise inkantini kufupi nemizi yabantsundu. Bate aba
ntu abantsundu bakona batumela isicelo sokuze ingavunyelwa. Ute U-Mr. Sprigg, omnye wabanika imvume ukuze ibe nokumiswa inkantini kulo Mahlulo, wavumelana nesicelo sabantsundu, wati “ Ukuyimisa lonkantini kungaba kukufaka isikuni somlilo emfulelweni wendlu, xa ufuna ukukangela ukuba ingatshana.” Ayivunyelwanga ke okwenene lonkantini. Eso sicelo sabantsundu sibe sisiti:—
“ Siyabona ukuba ibrandi iyasigqiba. Siyapela. Siyanicela ke ngoko baniki-mvumelo ukuba ninga- vumi ukuba kumiswe inkantini pakati kwetu. Baninzi ababufundayo utywala ngokusike inkantini ziziswe eminyangweni yezindlu zabo. Tina bantsundu sinje ngabantwana kulento. Siyanicela ke ukuba nisisize, nisishenxise esi sikubekiso. Singavuya ukuba ute ubawo wetu, I-Government, wabutintela kanye obutywala pakati kwetu.”
Siyatemba ukuba lomzekelo wabantu base Monti uyakulandelwa ngabaninzi. Makuti xa kuko inkantini ezakumiswa bangayivumeli abo baqondayo ukuba obutywala buyalutshabalalisa uhlanga. Siyazi ukuba nalo ngokwalo alunamnqweno wokutshabalala. Lwanga ke lungayilwa luyoyise lento ize kulububisa.
INDLELA YENQWELO ZOMLILO YASE BAYI.
Ukumbiwa kwale ndlela ngoku kuyakauleza. Ugamalo kube kusweleke abantu bokumba ; kodwa ngoku kuko kona iqela elitandekayo Kuvakala ukuba amadoda asebenzayo anga 500. Kanjalo kutiwa U-Mr. Bisset, oyena wongamela ukumbiwa kwayo uvumile ukwamkela Abesutu abangamakulu amane, ukuba basebenze ixesha elitile.
Into enika inkatazo enkulu kumkangeli wabembi kukufumana ukudla okufanelekileyo. Kufuneka ukuba abembayo babe nengubo ezifudumeleyo, nokudla okuhle ukuze bangasebenzi betyafile. Bati kanjalo bakangelelwe indawo zokulala. Kwezinye indawo kuba nzima ukufumana amanzi, ibe yindleko enkulu ukuwatwala apo akona aziswe ebantwini. Kodwa ke uyahambiseka umsebenzi. U-Mr. Bisset uya ezoyisa indawo ekade zimxakile. Kuvakala ukuba woti upela unyaka kube sekunokuhanjwa ngalo ndlela ukusuka E-Bayi ukuza kumcancato wase Rawson.
   UKUFA NOKUNCWATYWA KWENXILA.
Umbali wepepa lase Uitenhage uti ukubalisa ngenxila elisand’ ukububa kona.—Kute ngale Cawa idluleyo, xa abanye abantu bavuyela ukuba kufike imvula kwabe kuko hlwempu litile liqaukela ngase nkantini. Sibe sisand’ ukubalisa ngokufa kwenxila elintsundn. Kodwa eli libube nge Cawa libe lilelimlilope. Umsebenzi walo ibe ikukupekela abembi bendlela. Ngolwe Sihlanu lite lona namanye amadoda baya kusela. Isiqamo soko sibe kukuti xa abantu bavuyileyo, ube umpefumlo welihlwempu lizonakalisileyo lazibulala ngoty wala usiya kungena kwanapakade, uwushiya umzimba
obukuwo emnxunyeni ozele ludaka njengokungati ngowenja.
Uteke watatyatwa wasiwa etolongweni waya kuncwatywa ngababanjwa, engenaye nomlileli. Singabona ke ukuba zibi kweziqamo zotywala. Nanku umntu onezihlobo nezizalwana, nonendawo ayakuzipendulela kwanje ngati, esiti ukumka kwake kulomhlaba aqaukele emseleni, ancwatywe njengombulali; kungeko nomfundisi wokuke enze nomtandazo. Simbona esiti nokuncwatywa kwake, ancwatywe zinto ezigwetyiweyo nazo ngokwazo, ezingamaziyo negama, ezingamkataleleyo. Azifanelena ukuba sisiyalo kubo bonke ezizinto.
UKUMISWA KUKA CETYWAYO.
U-Cetywayo inkosi enkulu ya Mazulu umiswe ngomhla wokuqala ka September. Uti umfo obehambe no Mr. Shepstone, bati ukuya kungena komkulu baba ngumtya, kwakokela U-Mr. Shepstone. Abantsundu abebeze kubonela bafika baka ingqinga entle kunene, kwafika pakati kwako abaxobileyo, benamakaka. Ute owetu umkosi wamiswa pakati kanye.
Site sakuma U-Mr. Shepstone wasondela ngakulo nkosi izakumiswa, wayibulisa ngokohlobo lwakona, wahlala ngase kunene kwayo. Kute emva koko U-Mr. Shepstone walesesha imiteto ya Mazulu emisela ukuba ubukosi bube no Cetywayo. Ite lomiteto yahanjiswa kuyo yonke intlanganiso. Kute kwakuba kungeko uyipikisayo indawo yoku- miswa kwake, U-Mr. Shepstone waquba amasiko okumiswa kwe nkosi yelozwe; kungeko umbonavo ngapandle kwabambalwa abavunyelweyo ukuba bangene egumbini elibe limiswe kona. Ate akugqitywa lomasiko, wakutshwa kulondawo, wanikelwa kwizikulu zakona zatyelwa namhla ukuba U-Cetywayo yinkosi ya Mazulu.
Kute kwakuvakala oko inkosi leyo yabuliswa ngokudutyulwa kwemipu nokuvunywa kwe ngoma. Abantsundu basuke benza umdudo endingakolwayo ukuba wake wabonwa ngumntu omhlope. Kute ukubetana kwamakaka kwanga kuyaduduma. Uhlobo Iwabo lokududa abalwenzayo xa baza kuya kulwa, abate basibonisa, lusimangalise ngapezu koko Amazulu abemangaliswe zezenziwe siti izinto. Kute kwakupela umdudo lowo kwacitakalwa, tina saya ngakomkulu; apo kute ngokuhlwa kwako imidlalo.
Kute ngemini elandelayo akwabiko kuti okulu- ngeleyo ukugoduka ngenxa yokubanda. Enye into esimangalisileyo kusasa ibe kukubona ukuba sike sangenelwa yincuka ebusuku yemka nenkabi zenkomo ezimbini. Enye yazo kufikwe selifile, enye selisekuqaukeni. U-Mr. Shepstone ute wake watyelela enkosini wapiwa ibaso lenkomo ezi 300, nempondo zendlovu ezisixenxe. Kwezo nkomo azinikiweyo U-Mr. Shepstone, kutiwe elesitatu ikulu liyakulandeliswa makabe ehamba namabini. Kute ngokuhlwa kwabuya kwako imidlalo ngemidlalo.

